
SESIÓN ORDINARIA DO CONCELLO PLENO 

IHEETÉMBROQ@ 

ORDE DO DÍA 

APROBACIÓN ACTA SESIÓN ANTERIOR 
ACTIVIDADE DE CONTROL DO PLENO. 
DAR CONTA DE RESOLUCIÓNS DA ALCALDÍA. 
DAR CONTA DE EXPEDIENTES DE MODIFICACIÓN DE CRÉDITOS. 
EXPEDIENTE ADMINISTRATIVO DE MODIFICACIÓN DE CRÉDITO 21/02, 
MEDIANTE SUPLEMENTOS DE CRÉDITO POR IMPORTE DE 247.305,00 
EUROS. 

NOVACIÓN DOSPRÉSTAMOS 1/97 E 3/00. 
PROPOSTA DA ALCALDÍA S/ CESIÓN GRATUITA DO AUDITORIO "JOSÉ 
FIGUERO " A XUNTA DE GALICIA PARA CENTRO DA TERCEIRA 
IDADE DE REDONDELA. 

PROPOSTA DA COMISIÓN DE SEGUIMENTO E CONTROL DE SERVICIOS 
PÚBLICOS EN RELACIÓN EMPRESA URBASER S.A. 
MOCIÓNS EN RELACIÓN A SOGAMA 
ASUNTOS FORA DA ORDE Do DÍA 
PROPOSTA DA ALCALDÍA S/ SOLICITUDE DE REVERSIÓN DE DÚAS 
PARCELAS DA ZONA MARÍTIMO-TERRESTRE (MARISMA DE SANTA 
MARIÑA), PARA CONSTRUCCIÓN DE AUDITORIO MUNICIPAL E ZONA 
VERDE DE USO PÚBLICO.- 

APROBACIÓN DOS DÍAS FESTIVOS LOCAIS PARA O ANO 2003. 
APROBACIÓN DE EXPEDIENTE ADMINISTRATIVO DE MODIFICACIÓN DE 
CRÉDITO 23/02 MEDIANTE SUPLEMENTOS DE CRÉDITO POR IMPORTE DE 
142.523,73 EUROS. 

ROGOS E PREGUNTAS. 

Na Casa do Concello de Redondela, sendo as vinte horas e trinta minutos do día 
dezanove de setembro do ano dous mil dous, baixo a Presidencia do Sr. Alcalde- 
Presidente D. XAIMB REI BARREIRO, e a asistencia dos/ as Sres/ as Concelleíros/ as: D.



MANUEL JAVIER NÚÑEZ SALGADO, D. EMILIO GONZÁLEZ IGLESIAS, DONA M! 
DEL PILAR MARTÍNEZ GONZÁLEZ, DONA M* DEL CARMEN RODRÍGUEZ 
CUNHA, D. ALEJANDRO BASTOS FERNÁNDEZ, D. MANUEL IGLESIAS CARRERA, 
D. CARLOS GONZÁLEZ FERNÁNDEZ, D. JOSE GARCIA MÍGUEZ. D. EMILIO 
SÁNCHEZ SANT ORIO, , D. JOSE LUIS ALONSO BASTOS, D. MANUEL PUENTES 
SAAVEDRA, D. LUIS MÍGUEZ BOULLOSA, D. PABLO REBANAL ALFAYA, D. 
SALVADOR FERMIN PINTOS FERNANDEZ, D. XOSÉ CARLOS PAZOS DOCAMPO, 
DONA CECILIA PÉREZ ORGE, D. XOSÉ LUIS GRANDE GRANDE e DONA ROSA 
COSTAS ESTÉVEZ, asiste tamén D. MODESTO SOLLA SANZ, Interventor do Concello, 
actuando como Secretaría D‘. Ana Isabel del Cerro del Río, Secretaría da Corporación, 
constitúese o Pleno do Concello, en sesión ordinaria, conforme á convocatoria e de 
acordo coa a Orde do día. 

Non asisten D. MANUEL RAMÓN CONDE ROMERO, DONA AURORA 
ALONSO MONTEAGUDO. 

1.- APROBACIÓN ACTA SESIÓN ANTERIOR 
Non se formulan observacións, O Pleno do Concello, en votación ordinaria e 

por unanimidade dos seus membros presentes acorda prestar aprobación á acta da 
sesión de 31 de xullo de 2002. 

2.- ACTIVIDADE DE CONTROL DO PLENO. 
Non se exercitou ningún tipo de actividade de Control. 

3.- DAR CONTA DE RESOLUCIÓNS DA ALCALDÍA. 
Pola Presidencia dase conta das Resolucións da Alcaldía dende o día 29 de xullo 

de 2002 ó día 23 de setembro de 2002. 

O Concello Pleno, quedou enterado do Contido das Resolucións dictadas. 
4.- DAR CONTA DE EXPEDIENTES DE MODIFICACIÓN DE CRÉDITOS. 
O Concello Pleno, quedou enterado dos expedientes de modificación de 

créditos, núm 13,14,15, 16, 17, 18, 19 e 20 correspondentes ó exercicio 2002. 
5.-EXPEDIENTE ADMINISTRATIVO DE MODIFICACIÓN DE CRÉDITO 

21/02, MEDIANTE SUPLEMENTOS DE CRÉDITO POR IMPORTE DE 247.305,00 
EUROS. 

ANTECEDENTES 
Proposta da Alcaldía de data 11 de Setembro de 2002, dictaminada 

favorablemente pola Comisión Informativa de Facenda e Desenvolvemento Local en 
data 16 de setembro de 2002, que literalmente transcrita dí: 

"Tendo en Conta a necesidade de contabilizar e realizar diversos gastos

imputables aos capítulos 2 e 6 de diversos grupos de función do estado de gastos do 
orzamento deste Concello para o ano 2002. 

Considerando insuficientes os créditos asignados no estado de gastos do 
orzamento deste Concello do ano 2002 para as finalidades antes citadas, esta Alcaldía 
proponlle ao Concello Pleno a adopción dos seguintes acordos: 

"Primeira-Tramitar o expediente administrativo de modificación de crédito 
21/02 no orzamento deste Concello para o ano 2002, mediante suplementos de crédito 
por importe de 247.305,00 euros. 

Segugda-Aprobax provisoriamente o expediente admjrústrativo de modificación 
de crédito 21/02 no orzamento deste Concello para o ano 2002, mediante suplementos 
de crédito por importe de 247.305,00 para as seguintes partidas destinos e contías: 

Partida Destino Euros 

02 1111A22601 Atencións protocolarias e represen- 
tativas Concello.......... .. 3.000,00 

02 123111322800 Recoñecemento extraxudicial: 
capítulo 2 ......................................... .. 54.386,00 

02 4321321300 Rep. mant. maq. e instalacións servizo 
eléctrico ............................................. .. 6.000,00 

02 4321B62300 Aforro enerxético ............................... .. 38.500,00 

02 4321C62700 Mobiliario urbano parques e xardíns... 51.000,00 

02 5111A21000 Aglomerado vías e obras .................... .. 6.000,00 

02 5111A21001 Áridos vías e obras ............................. .. 2.000,00 

02 5111A21002 Fornúgón vías e obras ......................... .. 4.000,00 

02 5111A21003 Materias de construcción vías e obras.. 6.000,00 

02 5111A62700 Marquesinas ....................................... .. 15.830,00 

02 5111A22709 Limpeza de cunetas e viais ................. .. 9.000,00 

02 5331A61100 Acondicionamento río Pexegueiro ...... .. 51.589,00 

Total ............. .. 247.305,00 

TEÍCCÍIOrO expediente administrativo de modificación de crédito 21/02 
financiase íntegramente cos maiores ingresos procedentes de imprevistos, da 
parücipación nos tributos do estado, dos ingresos correspondentes ao fondo de 
Cooperación local do ano 2002, por importe de 18.000,00 euros, 149.331,00 euros e



79.974,00 euros respectivamente. 

Cuarta-Na tramitación do expediente administrativo de modificación de crédito 
21/ 02 seguiranse as normas establecidas na Lei 39/ 1988 do 28 de decembro, reguladora 
das facendas locais, e na base de execución 12a do orzamento xeral do Concello de 
Redondela para o ano 2002. 

O expediente administrativo de modificación de crédito 21/ 02 quedará aprobado 
definitivamente sen necesidade de novo acordo plenario se no periodo de exposición ao 
público de aquel non foran presentadas reclamacións" .- 

No expediente consta informe do Sr. Interventor Xeral de data 13 de Setembro de 
2002, RF.- T 153/ 02. 

Sendo as oito horas e trinta e cinco minutos incorpórase á sesión D° Alejandro 
Bastos Fernández. 

INTERVENCIÓNS: 

O Concelleiro do PP, D° Emilio Sánchez Santorio, ratifica o voto desfavorable do 
seu grupo na Comisión Informativa, por que non está xustificada a urxencia deste 
expediente, que ademais, tal como sinala o Sr. Interventor incumpre a lei. 

O Concelleiro do PSdeG-PSOE, D° Emilio González Iglesias, expón que a 
modificación finánciase basicamente coa parücipación do Concello nos tributos do 
estado, e cos ingresos correspondentes ao fondo de cooperación local. Trátase dunha 
financiación segura pois son cartos que van ser recibidos. En canto a urxencia do 
expediente motívase na necesidade de acometer os gastos que se relacionan, que son 
entre outros: limpeza de cunetas e viais; acondicionamento do Río Pexegueiro, no que 
hai que xustificar a subvención recibida da Deputación; materiais de construcción de 
vías e obras, pois se non se dotan as partidas haberá que deixar de facer o mantemento; 
e aforro enerxético, o vindeiro ano a facturación será a metade da de hai catro anos. 

O voceiro do PP manifesta que a explicación dada evidencia unha falla de 
criterio no presuposto do ano 2002, e leva a considerar o seu grupo, que este expediente 
sinala o inicio da vindeira campaña electoral. Pregtmta porque non se procede á 
elaboración do presuposto do ano 2003. 

O voceiro do PSdeG-PSOE di que salvo nos pagos a Sogama, os cartos serán 
suficientes para facer fronte ás obrigacións; en canto o presuposto do vindeiro ano 
afirma que vai ser elaborado; remata indicando que o seu grupo leva tres anos 
traballando, e non van facer un esforzo a maiores con motivo da campaña, pois esta xa a 
teñen realizada coa xestión desenvolvida ata agora. 

VOTACIÓN E ACORDO: O Concello Pleno, de conformidade co dictame da 
Comisión Informativa de Economía, Facenda e Desenvolvemento Local, aproba por 
maioría absoluta do número legal dos seus membros sendo trece votos a favor (9 do 
PSOE e 4 do BNG) e seis votos en contra (6 do PP), os seguintes acordos: 

PRIIVIEIRO.- Resolve-los reparos formulados polo Sr. Interventor Xeral no seu

informe de data 13 de Setembro de 2002, RP.- T 153/02. 

SEGUNDO: Prestar aprobación á Proposta da Alcaldía de data 11 de Setembro 
de 2002, anteriormente transcrita.- 

6.- NOVACIÓN DOS PRÉSTAMOS 1/97 E 3/00. 
ANTECEDENTES 
Proposta da Alcaldía de data 11 de Setembro de 2002, dictaminada 

favorablemente pola Comisión Informativa de Economía, Facenda e Desenvolvemento 
Local de data 16 de setembro de 2002, que transcrita dí: 

"Vistos os destinos dos préstamos a longo prazo 1 / 97 e 3/00 asinados o día 
29.07.97 co "Banco Simeón, S.A.", e o día 21.02.01 co "Banco Santander Central Hispano, 
S.A.”. 

Tendo en conta que entre as finalidades do préstamo 1 / 97 figuran un total de 
126.212,54 euros destinados a "Pontes no río Alvedosa", dos que a día 31.12.01 non 
foran gastados 9.358,03 euros, incorporados ao orzamento deste Concello para o ano 
2002 (expediente administrativo de modificación de crédito 10/02), e dado que o 
importe citado non esta previsto que sexa necesario destinalo a finalidade indicada. 

Tendo en conta que entre as finalidades do préstamo 3/ 00 figuran un total de 
4.808,10 euros e 72.121,45 euros destinados respectivamente á adquisición dun 
"Sonómetro" (4.808.10 euros) e á "Escolleira en Chapela" (72.121.45 euros); importes 
incorporados ao orzamento deste Concello para o ano 2002 (expediente administrativo 
de modificación de crédito 10/ 02), e dado que os importes citados non está previsto que 
sexa necesario destinalos ás finalidades indicadas. 

Esta Alcaldía proponlle ao Concello Pleno a adopción dos seguintes acordos: 

HPÏÍIIIEÍIO.‘ Novar parcialmente o préstamo a longo prazo 1 / 97 asinado o día 
29.07.97 co "Banco Simeón, S.A.", destinando 9.358,03 euros do préstamo citado (que 
formaban parte dos 126.212,54 euros asignados ás "Pontes no río Alvedosa") a 
"Camiños e vías públicas". 

Segundo: Novar parcialmente o préstamo a longo prazo 3/ 00 asinado o día 
21.02.01 co "Banco Santander Central Hispano, S.A.", destinando 4.808,10 euros 
(asignados a "Sonómetro") e 72.121,45 euros (asignados á "Escolleíra en Chapela") a 
"Camiños e vías públicas" (4.808,10 euros) e á "Urbanización da avenida de San Telmo" 
(72.121,45 euros). 

Terceiro.- Variar parcialmente o expediente administrativo de modificación de 
crédito 10/ 02 mediante incorporación de remanentes de crédito; variación que 
conlevaría a eliminación de 3 remanentes incorporados e a asignación dos seus importes 
a dous novos gastos:



a) Partidas a eliminar.- 

Partida Destino Euros 

02 222RI62700 Sonómetro (10/ 02-1/ O1) ................... .. 4.808,10 

02 432RI62701 Escolleira en Chapela (10/ 02 -1 / 01).... 72.121,45 

02 511RI61101 Pontes no río Alvedosa (10/ 02-1/ 01- 
3/ 00-1 / 99-2/ 98) ............................. .. 9.358,03 

Total. 86.287,58 

b) Partidas a crear.- 

Partida Destino 

02 511RI61101 Camiños e vías públicas (10/ 02 -1/01- 
3/ 00 - 1/ 99 - 2/ 98) ........................... .. 14.166,13 

O2 511RI61104 Urbanización da Avenida de San Telmo 
(10/ 02 - 1/01) ..................................... .. 72.121,45 

Total.. 86.287,58.- 

INTERVENCIÓNS: 

O concelleiro do Partido Popular, D° Emilio Sánchez Santorio, manifesta que o 
seu grupo vai cambiar a postura de abstención da comisión informativa porque a 
situación cambiou. Isto maniféstase no expediente de modificación de crédito, que se 
inclúe fora da orde do día, e que se financiará cun novo préstamo, que se destinará á 
adquisición de terreos. Non hai necesidade de acometer agora certos investimentos 
como a urbanización da Avenida de San Telmo, e poderíanse destinar eses cartos a 
outros fins, evitando a concertación doutra operación de crédito. Estas actuacións 
demostran o inicio da campaña. 

O concelleiro do PSdeG-PSOE, D° Emilio González Iglesias, explica que había 
prevista unha partida para a execución do paseo marítimo de Chapela, que agora non 
resulta precisa por estar financiada a obra na súa totalidade. Esta é a razón de desünar 
os cartos á urbanización da Avenida de San Telmo. Non se fixo antes o cambio de 
aplicación porque ían pasar camións con terra e obras. Considera que o PP está 
obsesionado co tema das eleccións. 

'O voceiro do PP critica que non se expliquen as razóns de investir estos cartos na 
urbanización e non na adquisición de terreos. 

O voceiro do PSdeG-PSOE xustifica a concertación do préstamo no momento 
actual en que a entrada en vigor o ano que ven da lei de estabilidade presupostaria 
colapsará ós Concellos. Se a Deputación asume na súa totalidade o custo da 
urbanización, adicarán os 72.000 euros á merca dos terreos.

VOTACIÓN E ACORDO: O Concello Pleno, de conformidade co dictame da 

Comisión Informativa de Economía, Facenda e Desenvolvemento Local, de data 16 de 
setembro de 2002, aproba por maioría absoluta do número legal dos seus membros 
sendo trece votos a favor (9 do PSOE e 4 do BNG) e seis votos en contra (6 do PP), 
acorda prestarlle a súa aprobación á proposta antes transcrita. 

7.-PROPOSTA DA ALCALDÍA SÍ CESIÓN GRATUITA DO AUDITORIO 
"ÍOSÉ FIGUEROA" Á XUNTA DE GALICIA PARA CENTRO DA TERCEIRA 
IDADE DE REDONDELA. 

Pola Presidencia aclárase que a cesión do Auditorio non é para un novo Centro 
da 3° idade, senón para a ampliación do existente. 

ANTECEDENTES 
Proposta da Alcaldía de data 12 de Setembro de 2002, dictaminada 

favorablemente pola Comisión Informativa de Economía, Facenda e Desenvolvemento 
Local, que transcrita dí: 

"O Concello Pleno, en sesión de data 28 de Xaneiro de 2002, acordou inicia-los 
trámites para a transferencia do Auditorio José Figueroa á Xunta de Galicia, ó obxecto 
de que a Administración Autonómica, previo o seu acondicionamento, o destine a 
"Centro da Terceira Idade de Redondela". 

Con data 21 de Febreiro de 2002, o Concello Pleno acordou desafectar do 
dominio e do servicio público, o inmoble denominado "Auditorio José Figueroa", 
localizado na rúa Casto Sampedro, dunha superficie construída total de 216 m2., co fín 
de realizar unha posterior cesión do mesmo á Xunta de Galicia. 

O Concello Pleno, con data 25 de Abril pasado, acordou proceder á 
correspondente modificación no Inventario de Béns Municipais do inmoble 
denominado "Auditorio José Figueroa", inscribi-lo devandito inmoble como ben 
patrimonial no Rexistro da Propiedade, e proceder á súa recepción formal como ben 
patrimonial. 

Tramitado o expediente de cesión gratuíta, someteuse a información pública sen 
que se formulasen alegacións ó respecto. 

Á vista do exposto, e considerando xustificado que o fín perseguido, cesión 
gratuita do "Auditorio José Figueroa" á Xunta de Galicia, para destina-lo a Centro da 
Terceira Idade de Redondela, redunda en beneficio dos habitantes do termo municipal, 
esta Alcaldía ten a ben propoñer ó Concello Pleno, a adopción dos seguintes acordos: 

Primeiro.- Resolver os reparos formulados polo Sr. Interventor, no seu informe 
de data 17 de xullo de 2002, RP T137/ 02. 

Segggdo.- Ceder gratuitamente o "Auditorio José Figueroa" á Xunta de Galicia, 
ó obxecto de que a Administración Autonómica, previo o seu acondicionamento, o 
destine a ampliación do "Centro da Terceira Idade de Redondela".



Terceiro.- Facultar ó Sr. Alcalde-Presidente para executa-lo acordo, e mesmo 
para asina-los documentos e escrituras que cumprisen. 

Cuarto.- Comunica-la presente cesión á Consellería de Xustiza, Interior e 
Relacións Laborais da Xunta de Galicia. 

VOTACIÓN E ACORDO.- O Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
aprobar a proposta antes transcrita. 

8.- PROPOSTA DA COMISIÓN DE SEGUIMENTO E CONTROL DE 
SERVICIOS PÚBLICOS EN RELACIÓN EMPRESA URBASER, S.A. 

ANTECEDENTES 

Proposta do Presidente da Comisión de Seguimento, de data 14 de agosto de 
2002, que literalmente transcrita dí: 

"A Comisión de Seguimento e Control dos Servizos Públicos, na súa xuntanza de 
20 de marzo do ano que andamos e analizando o funcionamento da empresa URBASER, 
S.A., tomou o acordo, pola unanimidade de todos os presentes, de requerir a URBASER, 
S.A. a seguinte documentación: 

1.- Facturas da limpeza dos contenedores do ano 2001. 

2.- Relación de postos de traballo da empresa en Redondela con mención das 
datas de inicio dos contratos. 

3.- Relación de vehículos adscritos ao servizo coa súa matrícula e definición. 

4.- Plano de situación dos contenedores do Concello. 

5.- Calendario da recollida selectiva e da limpeza dos contenedores. 

Con data 25 do mesmo mes, dase traslado ao Alcalde-Presidente do acordo da 
Comisión coa finalidade de requerir a URBASER a documentación solicitada. 

Con data 1 de xullo/ 2002 reitéraselle ao Alcalde-Presidente a necesidade de 
requerir a URBASER a devandita documentación. 

En ximtanza da Comisión de Seguimento e Control dos Servizos Privatizados 
celebrada o 13 de agosto de 2002, adoptouse por unanimidade dos/ as presentes o 
acordo de solicitar do Pleno do Concello: 

Requerir a URBASER, S.A., a documentación arriba referenciada, e poñer a 
mesma a disposición da Comisión de Seguimento.

INTERVENCIÓNS 

O voceiro do BNG xustifica a proposta na necesidade de contar coa 
documentación requerida para poder levar a cabo a función que ten asignada a 
Comisión de Seguimento e Conto] dos Servicios Públicos. 

O voceiro do PP amosa o seu malestar con respecto á concelleira D‘ Pilar 
González, que non explicou porque non ten asistido á reunión da Comisión. En canto á 
proposta manifesta o apoio do seu grupo, que estudiará, no seu caso, promover a 
incoación dun expediente sancionador a URBASER. 

A concelleira D‘ Pilar González manifesta que o día da Comisión chamou á 
policía local para que informara ó Presidente da Comisión da súa ausencia por motivos 
persoais, por entender que este é o procederrmto axeitado de comunicar a súa ausencia. 
Con relación á proposta efectuada, está de acordo. 

D° Carlos Pazos di que se procedeu a dar conta na Comisión da ausencia da 
Concelleira. 

VOTACIÓN E ACORDO.- o Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
aprobar a proposta antes transcrita. 

9.- MOCIÓNS EN RELACIÓN A SOGAMA 
ANTECEDENTES 
Mocións presentadas en data 30 de agosto e 16 de setembro de 2002, polos 

Grupos Municipais do B.N.G. e PSdeG-PSOE, respectivamente que literalmente 
transcritas dín: 

9.1 MOCIÓN DO B.N.G. 
" A Lei 10/1997, de 22 de agosto, de residuos sólidos urbanos de Galiza, e o 

Plano de xestión dos residuos sólidos urbanos de Galiza atribúen a condición de xestor 
nas operacións do proceso de xestión de residuos á Sociedade Galega de Meio Ambiente 
SA (SOGAMA). Ao abeiro desas disposicións, unha grande parte dos concellos de 
Galiza foron aderindo-se paulatinamente durante os últimos anos ao modelo de xestión 
implantado no Plano SOGAMA, por meio da sinatura de convenios que contaron coa 
aprobación dos Plenos das respeitivas corporacións municipais. 

Nos citados convenios, estabelecia-se o prezo de tonelada de lixo depositada, 
especificando-se que seria revisado e actualizado o 1 de xaneiro de cada no, segxmdo as 
variacións experimentadas no IPC. 

No pasado mes de xullo a empresa pública SOGAMA decidía, de xeito 
unilateral, a suba do prezo por tonelada tratada desde 32,80 euros até 41,80 euros con 
vixencia desde o 1 de xullo, asi como unha progresiva actualización de tarifas que



situaria o prezo de tratamento por tonelada no ano 2005 en 60,25 euros, quer dicer, que 
as tarifas de SOGAMA atinxirán case o duplo en tres anos, situando-se nas máis caras 
do Estado español. 

Esta medida foi simplemente comunicada por escrito aos concellos, sen que os 
mesmos participasen na proceso de toma de decisión, nen fosen informados en nengun 
momento dos motivos que levan a unha subida tan sustancial das tarifas de xestión dos 
servizos prestados por SOGAMA. En suma, trata-se dun incremento desproporcionada 
e abusivo, que SOGAMA non se molesta siquer en xustificar. 

Perante o anuncio desta suba, produciu-se a imediata resposta por parte dos 
alcaldes de moitos concellos, obrigando a intervir ao Governo galego para paralisar a 
decisión tomada por SOGAMA. 

Nunha xuntanza celebrada en Santiago o 26 de agosto entre representantes do 
Governo galego, o presidente da FEGANIP e o presidente de SOGAMA, tomaron-se 
como principais acordos aprazar ata xaneiro de 2003 a aplicación do novo canon e a 
criazón de convenios coas Deputacións Provinciais para colaborar cos concellos no 
pagamento deste servizo, pero sen que se abrise a posibilidade de establecer 
negociacións para acadar un prezo por tonelada de lixo tratada que poidera ser asumido 
pola maioria dos concellos galegos. Quer dicer, o único que aceitou SOGAMA nesta 
xuntanza foi un aprazamento da entrada en vigor do novo canon até o 1 de xaneiro de 
2003, sen dar máis explicacións aos concellos dos motivos da subida. 

Esta proposta de incremento desmesurado dos custos de tratamento do lixo por 
parte de SOGAMA ven a confirmar as denuncias feitas con anterioridade polo BNG 
sobre o fracaso do proxecto SOGAMA e o Plano de Resíduos Urbanos implantado pola 
Xunta de Galiza. Face ás afirmacións do Governo Galego e da empresa FENOSA (socio 
industrial da Xunta en SOGAMA) de que se trataba da opción máis respeituosa desde o 
punto de vista ambiental, ademais de apresentar vantaxes económicas: os feitos 
acontecidos desde a aplicación dese Plano demostran a sua falta de certeza. Desde o 
punto de vista ambiental SOGAMA insiste na incineración dos residuos sólidos urbanos 
co fín da valorización enerxética dos mesmos, sen ter en conta outros principios reitores 
no tratamento do lixo de maior importancia ecolóxica, como a redución, reutilización 
directa e reciclaxe de residúos, a compostaxe, e a proximidade no tratamento, cuxa 
consideración prioritaria no deseño dun modelo de xestión do lixo, ademais de supor un 
modelo de xestión mais sostíbel ambientalmente, traduciria-se nunha contención de 
custos. Por exemplo, plans alternativos como o que se está apromover por concellos da 
comarca do Barbanza, e que priorizan a reciclaxe e compostaxe, estiman un custo por 
tonelada que non supera os 30 euros. 

Por outra banda, este proceder de SOGAMA (que contou coa sumisión inicial da 
Consellería de Meio Ambiente) pón de manifesto a necesidade de replantexar o modelo 
de tratamento de residuos sólidos urbanos, pois amosa unha limitación na autonomia 
dos concellos para participar na xestión do mesmo (incluso se realiza unha revisión de 
tarifas sen a discusión previa cos entes locais) e, sobretodo, na elaboración de planos 
alternativos -ou siquer complementares- pois a maioria dos recursos públicos da 
Administración autonómica para o tratamento de residuos sólidos destinan-se a 
financiar SOGAMA e non modelos de xestión diferentes que se aporten da valorización 
enerxética do lixo.

Tamén hai que considerar, na nova avaliación e revisión do Plano SOGAMA, os 

actuais obxectivos de compostaxe ou recollida selectiva, asi como os criterios de 
proximidade no tratamento, que se incluen no Plano de Resíduos Sólidos Urbanos do 
Estado 2000-2006, máis ambiciosos que os de SOGAMA, e que orientan a un tratamento 
da fracción orgánica do lixo de forma prioritaria por procedimentos distintos á 
incineración. 

Por todo o anterior o Grupo Municipal do BNG somete á consideración do Pleno 
a adopción dos seguintes acordos: 

o Solicitar da empresa pública SOGAMA a paralización da aplicación do 
incremento das tarifas, previsto para o 1 de xaneiro de 2003. 

o Solicitar a avaliación e revisión en profundidade do Plano SOGAMA por 
parte dunha comisión integrada por representantes do Parlamento, do 
Governo galego, de SOGAMA e dos concellos implicados. 
Solicitar da Xunta de Galiza o apoio a aqueles Planos para o tratamento do 
lixo, alternativos ao de SOGAMA, que se presenten desde os concellos 
galegos".- 

VOTACIÓN E ACORDO.- O Concello Pleno, por unanimidade dos 
seus membros presentes, sendo dezanove votos a favor (9 PSdeG-PSOE, 4 BNG, 
6 PP), acorda aprobar a moción ante transcrita. 

9.2.-MOCIÓN DO PSdeG-PSOE 
"O Grupo Municipal Socialista (PSdeG-PSOE) do Concello de 

Redondela, a través do seu Portavoz, e ó abeiro do disposto nos artigos 91.4 e 97 
do Regulamento de Organización, Funcionamento e Réxime Xurídico das 
Entidades Locais, presenta ante o Pleno da Corporación a seguinte Moción, en 
base os motivos e consideracións seguintes: 

EXPOSICIÓN DE MOTIVOS 

A xunta de Galicia aprobou un proxecto de xestión de residuos sólidos 
urbanos de Galicia para aborda-lo tratamento e eliminación de toda clase de 
residuos no ámbito da Comunidade Autónoa, compartindo esa competencia cos 
Concellos. 

Por Decreto 11/1992, de 11 de abril, o Goberno galego creou a empresa 
pública Sociedade Galega de Medioambiente, S.A. (SOGAMA). 

Dende o ano 1995 ata a actualidade, Sogama asumiu o tratamento de 
residuos sólidos urbanos de moitos concellos de Galicia. Para iso, realizaronse os 
investimentos necesarios, tanto no complexo de Cerceda, como nas plantas de 
transferencias en diferentes puntos de Galicia. 

Para prestar este servicio, Sogama asinou contratos cos concellos baixo a 
forma de contrato de xestión de servicio público, dado que se trata da realización 
parcial dunha actividade definida como servicio público de competencia



municipal. 

Nestes contratos fíxase un canón que non era definitivo. Esa cantidade, 
con distintas fórmulas de actualización, sería substituída polo canon definitivo 
unha vez desenvolvido totalmente o proxecto de Sogama. A partir de ese 
momento, fíxase a revisión anual do canon definitivo. 

O custo de canon de tratamento representa, como mínimo, o 30% do 
custo total dos servicios municipais de recollida domiciliaria de R.S.U. Logo 
calquera modificación do canon, vai a incidir no custo e polo tanto, na tarifas que 
pagaran tódolos cidadáns. 

O Consello de Administración de Sogama celebrado o 27 de xuño do 
presente ano, acordou fixar en 39,7 euros/ Tm, máis IVE como canon único 
definitivo. 

Así mesmo, establece a variación interanual seguinte: 

1 xaneiro 2006 15,38% 
1 xaneiro 2004 13,33% 
1 xaneiro 2005 10,22% 
1 xaneiro 2006 
en adiante o IPC 

Esto significa un incremento de máis do 40% en tres anos. 

Ante todo isto, o grupo Municipal do Partido dos Socialistas de Galicia-PSOE 
propón ó Pleno da Corporación que adopte o seguinte ACORDO: 

O Concello de Redondela insta á Xunta de Galicia a: 
. Suspendela aplicación de incremento do canon aprobado polo Consello de 

Administración de Sogama. 
. Que pola Consellería de Economía e Facenda se realice un control financiero dos 

custos de tratamento e eliminación residuos aplicados por Sogama. 
. Que as consellerías de Econommía e Medio Ambiente, e Sogama acorden coa 
FEGANIP o canon a aplicar, así como os incrementos do mesmo nos vindeiros cinco 
anos. .- 

VOTACIÓN E ACORDO.- O Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
aprobar a moción ante transcrita. 

ASUNTOS FORA DA ORDE DO DÍA 
A).- PROPOSTA DA ALCALDÍA s/ SOLICITUDE DE REVERSIÓN DE 

DÚAS PARCELAS DA ZONA MARÍTIMO-TERRESTRE (MARISMA DE SANTA 
MARIÑA). PARA CONSTRUCCIÓN DE AUDITORIO MUNICIPAL E ZONA 
VERDE DE Uso PÚBLICO.- 

VOTACIÓN URXENCIA: O Concello Pleno, por unanimidade de todos Os seus

membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
a declaración de urxencia deste asunto. 

ANTECEDENTES 
Dictame da Comisión Informativa de Economía, Facenda e Desenvolvemento 

Local de data 16 de setembro de 2002, que se transcribe a continuación: 

"Vista a Proposta da Alcaldía de data 16 de Setembro de 2002, que traducida ó 
galego dí: 

ANTECEDENTES DE FEI'I'O.-Por acordos adoptados polo Concello Pleno en 
datas 9 de Xaneiro de 1978 (ratificado polo mesmo órgano de goberno na súa sesión de 9 
de Febreiro de 1979, con supresión do condicionamento segundo de aquel acordo) e 9 de 
Maio de 1985, se acordou renunciar a dúas parcelas de terreo de 2.400 M2 e 3.000 M2 
enclavadas na zona marítimo-terrestre da ría de Vigo en Redondela (marisma de Santa 
Mariña) e comprendidas na concesión administrativa outorgada a este Concello por 
O.M. de 17 de Marzo de 1969 e 12 de Marzo de 1971. 

A renuncia se efectuaba ós efectos de que unha vez aceptada a mesma polo 
entón Ministerio de Obras Públicas e Urbanismo se levara a cabo a posterior mutación 
demanial de ditas parcelas con respectivo destino á construcción polo Estado da 
Axudantía Militar de Mariña de Redondela e dunha Casa Cuartel da Garda Civil. 

Ultirnados os trámites pertinentes se fixo efectiva a renuncia, segregación e 
cesión das mencionadas parcelas, ós indicados efectos, a favor do Ministerio de Defensa 
(parcela de 2.400 M2) e do Ministerio do Interior (parcela de 3.000 M2). 

Ó ter renunciado ámbolos dous Ministerios á construcción dos referidos 
inmobles, o Pleno deste Concello na súa sesión data 24 de Maio de 1999 acordou inicia- 
los trámites necesarios para consegui-la renuncia de ámbalas dúas parcelas por parte 
dos Ministerios de Defensa e Interior para posteriormente solicitar á Dirección Xeral de 
Costas a concesión destas parcelas ó Concello de Redondela para zona verde. 

Instrumentados os oportunos expedientes de mutación demanial como trámite 
previo ós efectos interesados por este Concello. 

Resultando que recentemente, e en concreto con data 6 do mes que andamos, a 
Xunta de Galicia, a través da Consellería de Política Territorial, Obras Públicas e 
Vivenda e este Concello formalizaron un convenio de colaboración e cooperación 
técnica e económica para levar a cabo as actuacións que correspondan para a 
construcción dun Auditorio Municipal, adquirindo este Concello, entre outros, o 
compromiso de poñer a disposición da indicada Consellería os terreos necesarios para a 
execución das obras de construcción do Auditorio. 

Resultando que, ante a carencia de solo de patrimonio municipal e ante a 
inexistencia e conseguinte imposibilidade de adquirir un solar no casco urbano de 
Redondela que reúna as condicións de idoneidade para o equipamento sinalado, tense 
previsto poñer a disposición da Xunta de Galicia as parcelas de terreo obxecto de 
solicitude de reversión, para atender, deste xeito, unha necesidade de primeiro orde que 
en materia de instalacións culturais ten este Concello, e, ó mesmo tempo rexenera-la 
superficie non edificable das mesmas, mediante a súa conversión en zona verde de uso



público. 

E sendo requisito previo para elo, posue-la disponibilidade das repetidas 
parcelas 

PROPOSTA DE ACORDO 
Solicitar, da Dirección Xeral de Costas do Ministerio de Medio Ambiente, a 

reversión -e conseguinte outorgamento do título administrativo habilitante- das parcelas 
de terreo de 2.400 M2 e 3.000 M2 enclavadas na zona marítimo-terrestre da Marisma de 
Santa Mariña, que no seu día foron segregadas, por renuncia municipal, da concesión 
administrativa outorgada a este Concello por O.M. de 17 de Marzo de 1969 e 12 de 
Marzo de 1971, (e actualmente desafectadas dos usos previstos na renuncia) ós efectos 
de destinar ós fins públicos de construcción dun Auditorio do que vai a ser titular o 
Concello de Redondela, e zona verde.- 

VOTACIÓN E DICTAME- 
A Comisión Informativa de Economía, Facenda e Desenvolvemento Local, por 

unanimidade dos/ as Sres./ as Concelleiros/ as asistentes, estimou oporttmo dictaminar 
favorablemente a Proposta da Alcaldía transcrita, e na súa consecuencia propoñer ó 
Concello Pleno, a súa aprobación-T 

VOTACION E ACORDO.- O Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
aprobar o dictame da Comisión Informativa antes transcrito. 

Bl.- APROBACIÓN DOS FESTIVOS LOCAIS PARA O ANO 2003 
VOTACIÓN URXENCIA: O Concello Pleno, por unanimidade de todos os seus 

membros presentes, sendo dezanove votos a favor (9 PSdeG-PSOE,4 BNG, 6 PP), acorda 
a declaración de urxencia deste asunto. 

ANTECEDENTES 
Proposta da Alcaldía, de data 18 de setembro de 2002, que literalmente transcrita 

dí: 
"Atendendo ó disposto no artigo 37.2 do Real Decreto Leislativo 1/1995, do 24 

de marzo, polo que se aproba o texto refundido da Lei do Estatuto dos Traballadores, e 
no artigo 46 do Real Decreto 2001/1983, do 28 de xullo, declarado vixente pola 
disposición derrogatoria única do Real Decreto 1561/1995, do 21 de setembro, sobre 
xornadas especiais de traballo, esta Alcaldía propón o Concello Pleno a adopción do 
seguinte acordo: 

PRIMEIRO.- Fixar como festas locais para o ano 2003 as seguintes: 

o 28 DE ABRIL .- LUNS DO CRISTO 
19 DE XUÑO.- XOVES DA COCA 

SEGUNDO.- Rernitir o presente acordo ao Servicio de Relacións Laborais da

Delegación Provincial da Consellería de Xustiza, Interior e Relacións Laborais. 

VOTACIÓN E ACORDO.- O Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
aprobar a proposta antes transcrita. 

C.- APROBACIÓN DE EXPEDIENTE ADMINISTRATIVO DE MODIFICACIÓN DE CRÉDITO g@ MEDIANTE SUPLEMENTOS DE CRÉDITO POR [IMPORTE DE 142.523 73 EUROS. 
VOTACIÓN URXENCIA: O Concello Pleno, por unanimidade de todos os seus 

membros presentes, sendo dezanove votos a favor (9 PSdeG-PSOE, 4 BNG, 6 PP), acorda 
a declaración de urxencia deste asunto. 

ANTECEDENTES 
Proposta da Alcaldía de data 18 de setembro de 2002, que literalmente transcrita 

dí: 

"Considerando preciso adquirir terreos en Cedeira e Cesantes para destinalos 
básicamente a equipamento e instalacións deportivas por un importe aproximado de 
192.407,73 euros. 

Tendo en conta que no estado de gastos do orzamento deste Concello para o ano 
2002 existe crédito por importe de 24.040,48 euros para aquela finalidade, na partida 02 
4521B60000; así como outros 25.843,52 euros na partida 02432RI61000. 

Estimando preciso contar no ano 2002 cos terreos citados, esta Alcaldía 
proponlle ao Concello Pleno a adopción dos seguintes acordos: 

'Primeira-Tramitar o expediente administrativo de modificación de crédito 
23/02 no orzamento do Concello de Redondela para o ano 2002, mediante suplementos 
de crédito por importe de 142.523,73 euros. 

Segunda-Aprobar provisoriamente o expediente administrativo de 
modificación de crédito 23/ 02 no orzamento do Concello de Redondela para o ano 2002, 
mediante suplementos de crédito por importe de 142.523,73 euros na partida 02 
4521B60000 destinada á “Adquisición terreos deportes". 

Terceira-O expediente administrativo de modificación de crédito 23/ 02 
finánciase íntegramente mediante un préstamo a longo prazo coas características 
indicadas nos apartados quinto ao oitavo desta proposta. 

Cuarta-Na tramitación do expediente administrativo de modificación de crédito 
23/02 seguiranse as normas establecidas na Lei 39/ 1988 do 28 de decembro, reguladora 
das facendas locais, e na base de execución 12' do orzamento xeral do Concello de 
Redondela para o ano 2002. 

O expediente administrativo de modificación de crédito 25/ 02 quedará 
aprobado definitivamente sen necesidade de novo acordo plenario se no período de 
exposición ao público de aquel non foran presentadas reclamacións.



Sen prexuizo do indicado, a eficacia do expediente administrativo de 
modificación de crédito 23/02 estará condicionada á sinatura do préstamo a longo prazo 
2/ 02; de forma que, se por calquera motivo o préstamo a longo prazo 2/ 02 non se 
chegara a firmar, quedará sen efecto o expediente administrativo de modificación de 
crédito 23/ 02. 

Quinta-Iniciar a tramitación do expediente administrativo correspondente ao 
préstamo a longo prazo 2/02 por importe de 14258,73 euros que financiaran o 
expediente administrativo de modificación de crédito 23/02 mediante suplementos de 
crédito por importe de 142.523,73 euros destinados á “Adquisición terreos deportes”. 

Sexta-As características do contrato de préstamo a longo prazo 2/ 02 serán as 
seguintes: 

" Contía: 142.523,73 euros. 

* Tipo de operación: Préstamo a longo prazo. 

"“ Destino: Adquisición terreos deportes. 

* Prazo de amortización: 10 anos. 

” Período de carencia: 2 primeiros anos, non incluidos no prazo de amortización. 

"' Amortizacións e xuros: Por trimestres naturais vencidos. 

* Tipo de xuro: Tipo variable referenciado ao Euribor a un ano máis/ menos diferencial 
ofertado, sen redondeo. 

* Gastos de estudio: Exento. 

"' Gastos de apertura: Exento. 

* Gastos por reembolso anticipado total ou parcial: Exento. 

* Gastos de disponibilidade: Exento. 

*Calquer outro tipo de gastos: Exento, incluidos fedatarios, gastos por cheques, 
transferencias, correo, apuntes, mantemento, seguro de tipo de xuro, etc. 

*Garantías avales, afectación de recursos, etc: Exento. 

* Disposición do préstamo: O importe do préstamo poderase desembolsar conxunta ou 
fraccionadamente a petición do Concello de Redondela durante os dous primeiros anos, 
mediante ingreso nunha conta aberta polo Concello de Redondela na entidade 
prestataría; devengándose xuros exclusivamente, nos dous primerios anos, polas 
cantidades efectivamente aboadas na conta da parte prestataría a partir da súa entrega. 

” Modelo de contrato: Deberase unir á oferta o modelo completo de contrato de 
préstamo no que figuren recollidas (entre Outras) tódalas características citadas no 
apartado segundo desta proposta; coa indicación expresa da aceptación íntegra e non

condicionada de tódalas características do préstamo a longo prazo 2/ 02. 
" Validez das ofertas: As ofertas terán unha validez mínima até o día 31.10.02. 
* Formalización: Dentro dos dous días hábiles seguintes ao de notificación do acordo de 
adxudicación. 

Sétimo.-O Concello de Redondela publicará un anuncio, no Boletín Oficial da 
provincia, referido ao préstamo a longo prazo 2/ 02, no que figuren as características do 
préstamo aí como o prazo (13 días hábiles desde a publicación do anuncio) e o lugar de 
presentación das proposicións; sen prexuizo, no seu caso, de cursar invitacións aos 
bancos e caixas de aforros que conten con oficinas neste termo municipal. 

Oitavo.-O expediente administrativo e as ofertas recibidas seran 
informadas polo Interventor Xeral, correspondendo ao Concello Pleno determinar a 
entidade adxudicataria do préstamo 2/ 02; sen prexuízo de acordar, no seu caso, non 
realizar o préstamo 2/ 02 total ou parcialmente"." 

INTERVENCIÓNS: 

O concelleiro, Sr. Sánchez Santorio manifesta que este novo expediente de 
modificación de créditos é un pago político ó BNG, que cambiou o voto para aprobar a 
modificación do campo de Santa Mariña, a condición de que o Concello procedera a 
adquisición de terreos para instalacións deportivas. Espera que este sexa o último 
préstamo que se solicite, e critica que no expediente non se ubíquen os terros, e non se 
faga constar a súa calificación urbanística. Ademais, tampouco está xustificada a 
urxencia, pois estase elaborando o Plan Xeral, e podían obterse os terreos de xeito 
gratuito por medio da execución do planeamento. Está de acordo coa realización de 
instalacións deportivas, pero non coa forma prevista para a súa adquisición. 

O voceiro do PSdeG-PSOE pídelle ó PP que evite empregar os informes dos 
técnicos para fundamentar as súas intervencións políticas, e que explique o xeito de 
financiar a adquisición de terreos e a urbanización da Avenida San Telmo sen acudir a 
crédito. Os terreos a adquirir ubícanse: Un na parroquia de Cedeira, que é rústico, e 
outro na parroquia de Cesantes, que esta clasificado para equipamento deportivo. Non 
se trata de ningún pago político, porque ambas actuacións incluíanse no programa 
electoral do PSdeG-PSOE. 

D° Carlos Pazos explica que o cambio de voto do BNG en relación ó campo de 
fútbol de Santa Mariña foi por non perder a subvención concedida. Por outra banda, 
considera que non se pode vir ó Pleno sen ver os expedientes nos que xa figuran os 
datos solicitados. Pódese compartir ou non a concertación do préstamo, pero hai que 
informarse do expediente previamente. 

D° Emilio Sánchez Santorio contestalle ó voceiro do B.N.G. que non son uns 
ignorantes e non confunden á xente, porque si teñen visto o expediente, no que non 
figura a ubicación dos terreos. Por outra banda pídelle o voceiro do PSdeG-PSOE que 
inclúa no presuposto do 2003 a urbanización da Avda. San Telmo. Siguen pensando que 
este expediente é un pago político, pois o PSdeG-PSOE levaba moitas cousas no seu 
programa electoral e a maioría non as cumpriron.



D’. Emilio González Iglesias rematou o debate indicando que o Plan Xeral 
atópase relentizado pola aprobación da nova Lei autonómica. A única forma de executar 
as obras é con cartos. Pero antes hai que adquirir os terreos o que non debilita ó 
Concello. 

VOTACIÓN E ACORDO.- O Concello Pleno, por unanimidade dos seus 
membros presentes, sendo dezanove votos a favor (9 PSdeG-PSOE, 4 BNG, 6 PP), 
acorda: 

PRIMEIRO.- Resolver os reparos formulados polo Sr. Interventor, no seu informe 
de data 18 de setembro de 2002, RP 155/ 02. 

SEGUNDO.- Aprobar nos seus propios términos a proposta antes transcrita. 

ROGOS E PREGUNTAS 
Non se formularon. 

E, non habendo máis asuntos que tratar pola Presidencia dase por rematada a 
presente sesión sendo as vinteunha horas e vintecinco minutos da data indicada no 
encabezamento, en proba de todo o que se extende a presente acta, que se ínscribiu no 
Libro dende o folio sesenta e catro do Papel Timbrado da Comunidade Autónoma de 
Galicia, Serie A n° 1176151, ata a volta do folio setenta e dous, Serie A n° 1176159, de 
todo o que como Secretaria do presente acto, dou fé. 

O Alcalde A Secretaria 

Asdo: Xaime Rei Barreiro Asdo: Ana Isabel del Cerro del Río


